
እኔ ፕሮፌሰር ጌትነ ት በቀለ እባላለሁ 

ስማችሁን አስተዋውቃችሁኝ ወደ ጥያቄና መልስ እንገ ባለን ፡ ፡  

1. ዋሪዎ ቡሼ  

2. ላንሶሞ አሎሎ ዕድሜ 45 

3. ቱራ አርሲቻ ዕድሜ 75 

4. ወረዳ አታቻ ዕድሜ 38 

5. ኤልያስ ውድሳ ዕድሜ 5ዐ 

6. ኑራ ለቡ 

የ ምናደርገ ው ከድሮ ጀምረን ወደ አሁኑ እንመጣለን የ ምታውቁትን ትነ ግሩኛላችሁ ስለድሮውም ስለአሁኑም 

ጥ. ከአፄ ምኒልክ ዘመን በፊት እዚህ አካባቢ ይኖሩ የ ነ በሩ ሰዎች የ አመጋገ ብ ሥርዓታቸው እንዴት 

ነ በር ምን ይበላሉ ? ምንስ ይጠጣሉ ? ይህን የ ሚያውቅ ካለ 

መ. ማር ወተት፣  ገ ንፎ ይመገ ቡ ነ በር በዛ ን ወቅት ብዙም እርሻ የ ለም 

ጥ. የ ምን ? ገ ንፎ ነ በር የ ሚበሉት 

መ. የ በቆሎና የ ገ ብስ ነ ው በወፍጮም አይፈጭ በዛ ን ወቅት በእጅ ነ በር የ ሚፈጨው 

ጥ. ካላረሱ ገ ብስና በቆሎ ከየ ት ይመጣል ? 

መ. በቆሎና ገ ብስ በትንሹም ቢሆን ያመርቱ ነ በር 

ጥ. በዛ ን ወቅት አስተዳዳሪያችሁ ማን ነ በር ? 

መ. አፄ ኃ/ስላሴ ናቸው 

ጥ. ከዛ በፊትስ 

መ. አናውቅም 

ጥ. ቱኬ ማማን የ ሚያውቅ አለ ወይ ? አስኪ ስለሱ ን ገ ሩኝ 

መ. ቱኬ ማማ አስተዳዳሪ ነ በር 

ጥ. ማን ሾማቸው ? 

መ. አፄ ምኒልክ ናቸው 

ጥ. ከቱኬ ማማ በፊትስ ማን ያስተዳድር ነ በር ? 

መ. አፄ ምኒልክ፣  እያሱ፣  ዘውዲቱ 

ጥ. እዚህ አካባቢ እርሻ በጣም የ ተስፋፋው መቼ ነ ው ? 

መ. ከጣሊያን በኋላ በኃ/ስላሴ ጊዜ ነ ው 

ጥ. ምን እህል ነ በር በብዛት የ ሚመረተው ? 

መ. በቆሎ፣ ባቄላ፣  ገ ብስ 

ጥ. ስንዴስ ? 

መ. ስንዴ በቅርብ ነ ው የ ተጀመረው 

ጥ. በደርግ ነ ው ስንዴ የ መጣው ? 

መ. በአፄ ኃ/ስላሴ መጨረሻ አካባቢ 

ጥ. ሌላስ ምን ምን እህል አለ ? 

መ. ዘንጋዳ፣  ጤፍ አለ ግን በብዛት አንዘራውም 

ጥ. ቀደም ባለው ጊዜ እዚህ አካባቢ ከእርሻ ይልቅ ከብት ነ ው የ ሚያረቡት ይባላል ትክክል ነ ው? 

መ. አዎ ከብት ነ ው የ ሚያረቡት እርሻ በትንሹ ነ ው ግን ትንሽ ታርሶም በጣም በቂ ነ ው ከብቶቹ ሳር 

በደንብ ስለሚያገ ኙ ወተት ይሰጣሉ ወተትና ቅቤ አለ 

ጥ. ከብት መቀነ ስ የ ጀመረው መቼ ነ ው ? 

መ. በመንግስቱ ኃይለማርያም ዘመን ነ ው 

ጥ. ለምን ይመስላችኋል ? 

መ. ከአፄ ኃ/ስላሴ መጨረሻ ጀምሮ በመንግስቱ ጊዜ ሰው በዛ መሬቱ አለቃ የ ግጦሽ መሬት ጠፋ፣  የ ቱኬ 

ማማ ጭቃ ሹሞች ነ በሩ በባላባትነ ት በዛ ን ወቅት ይዘው እያሉ ነ ው ደርግ ገ ብቶ መሬት ለህዝቡ 

የ ተከፋፈለው ሰው በዛ እርሻም በዛ አየ ሩም አነ ሰ በጋና ክረምቱ ተቀላቀለ 

ጥ. ህዝብ በዛ እያላችሁ ነ ው ለምንድነ ው ነ ው? ህዝብ የ በዛው ሰው ብዙ እየ ወለደ ነ ው? ወይስ ከሌላ 

ቦታ እየ መጣ 

መ. በደርግ ጊዜ ሰው በብዛት ከተለያየ  አካባቢ በምን ምክንያት እንደሆነ  ባይታወቅም መጣ እነ ርሱም 

ይዋለዳሉ በዚህ ምክንያት  ነ ው 

ጥ. በደርግና በአፄ ሀ/ስላሴ ጊዜ ያለው የ ገ በሬው ችግር ምንድነ ው ? በማነ ፃ ፀ ር ቢያቀርቡልኝ 

መ. በደርግ ጊዜ መሬት ላራሹ በማለት መሬቱ ሁሉ ተከፋፍሎ ታረሰ ለመሬቱ ምንም አልታሰበም በአፄ 

ሀ/ስላሴ ጊዜ ርስት የ ባላባት ነ በር በነ ገ ሌ ወረዳ በቱኬ ማማ ስር 7 ባላባቶች ነ በሩ የ መሬት 

ቁጠባም አልነ በር በዛ ን ወቅት ቤተ ርስት በማለት እስከ 4ዐ ጋሻ ያረሰ አለ፡ ፡  

ጥ. በመንግስቱ ጊዜ ዋናው ችግር ምንድነ በር የ ገ በሬው ? 

መ. መንግስቱ ኃ/ማርያም ሲመጣ መሬት ላራሹ ሆነ  ሁሉም መሬት አገ ኘ ምንም ችግር የ ለም 

ጥ. እስኪ እርስዎ በግሎ መሬት እንዴት እንዳገ ኙ በእርስዎ መሬት ላይ በራስዎና በቤተሰብዎ 

ያገ ጠመዎት ችግር ካለ ቢገ ልፁልኝ ? 

መ. የ ኛ ችግር በሁለቱ መንግስታት በአፄ ሀ/ስላሴ የ ምናርሰው መሬት በባላባቱ ቁጥጥር ስር ሆኖ እኛ 

ጭሰኛ ሆነ ን አንሠራ ነ በር መሬት በኮንትራት እናገ ኝና ግብር እንከፍል ነ በር፡ ፡  በመንግስቱ ጊዜ 

መሬት ለአራሹ ሆነ  በባላባት እጅ የ ነ በረ መሬት ከፋፍለው ሰጡን 

ጥ. ስንት ጥማድ መሬት ነ ው ያገ ኙት 

መ. አንድ ሄክታር ነ ው የ ተሰጠኝ አሁንም እዛው ላይ ነ ው ያለሁት? 

ጥ. አሁን እርስዎ ያሉበት መሬት የ ባላበት ነ በር ከሆነ  ማን ነ በር ባላባቱ? 

መ. የ ባላባት ነ በር ፊጋ ቤቶ ይባሉ ነ በር 

ጥ. እርስዎ ለፊጋ ምን ነ በር የ ሚገ ብሩት ? 

መ. እኔ ለፊጋ ምንም አልገ በርኩኝም ትንሽ ነ በርኩ ለኔ መሬት የ ተሰጠኝም ደርግ ነ ው 

ጥ. የ ደርግንና የ ኢህአዲግን ጊዜ ይውሰዱና በእርስዎ ህይወት ላይ ምንድነ ው በኑሮዎ በእርሻዎ ያመጣው 

ለውጥ የ ትኛው ነ ው? 

መ. በሁለቱም ወቅት ያጋጠመኝ ችግር የ ለም ደርግ መሬት ለሌለው ሁሉ እንዲደለደል /እንዲያገ ኝ 

አደረገ ፤  በኢህአዲግ ደግሞ የ ያዛችሁትን እንደያዛችሁ ተቀመጡ ተባለ ትንሽም ትልቅም ያለው 

የ ያዘውን  ይዞ ተቀመጠ አሁን ያለው ችግር ከስር ያሉ ልጆች ሲደርሱ ምን ይሆናሉ የ ሚል ስጋት 

አለን መሬቱ ስለሌለ፡ ፡  

ጥ. እርስዎ እርሻ ለስንት ዓመታት አረሱ ? 

መ. ከ2ዐ ዓመት በላይ 

ጥ. በደርግ ጊዜ ግብርና ጀምረዋል ? 

መ. አዎ 

ጥ. የ መሬትዎ ስፋት ስንት ነ ው? 

መ. አንደ ሄክታር 

ጥ. መሬትዎ ላይ ምንድነ ው የ ሚያርሱት ? 

መ. በቆሎ፣  ስንዴና ጤፍ ነ ው 

ጥ. ከብት አለዎት? ካለዎት ስንት? 

መ. አዎ ሶስት አለኝ አንድ ላምና አንድ ጥማድ በሬ 

ጥ. መሬቱን እንዴት አገ ኙት? ከቤተሰብ በውርስ ነ ው ? ወይንስ በደርግ ጊዜ ሲከፋፈል ነ ው ያገ ኙት 

መ. በደርግ ጊዜ ሲከፋፈል ነ ው ያገ ኘሁት 

ጥ. አሁን እርስዎ በእርሻዎ ላይ ያለው ከፍተኛ ችግር ምንድን ነ ው? 

መ. የ ዝናብ እጥረት ነ ው ያለብን ችግር 

ጥ. የ ዝናብ እጥረቱ ምርቱን አሳንሶታል እስኪ በፊት ከሚያመርቱት ጋር አነ ፃ ፅ ረው ቢነ ግሩኝ ምን 

ያህል ስንዴ? ምን ያህል በቆሎ 

መ. በፊት በሄክታር ሲዘራ 3ዐ ና 4ዐ በቆሎ ይገ ኛል ስንዴ በአንድ ጥማድ ሰባትና ስምንት ኩንታል 

አሁን ግን አራትና አምስት ነ ው የ ሚገ ኘው 

ጥ. ማዳበሪያ ተጠቅመው ያውቃሉ? 

መ. አዎ ያለማዳበሪያ አይዘራም 

ጥ. አሁን ማዳበሪያ ተጠቅመው በአንድ ጥማድ ስንት ኩንታል ስንዴ ነ ው የ ሚያገ ኙት? 

መ. አራት ኩንታል 

ጥ. በፊት በአንድ ጥማድ ከዚህ የ ተሻለ ያገ ኙ ነ በር? 

መ. አዎ ሰባትና ስምንት ኩንታል ይገ ኝ ነ በር 

ጥ. ይሄ ችግር በምን ተከሰተ ብለው ያስባሉ? 

መ. የ ዝናቡ እጥረት ነ ው 

ጥ. ዝናብ ቢኖር እንደ ድሮው ይመረታል ብለው ያስባሉ የ መሬቱ ለምነ ት አልተቀየ ረም? 

መ. አዎ አልተቀየ ረም መሬቱ ለም ነ ው 

ጥ. እርስዎ እንደዚህ አካባቢ ነ ዋሪነ ቶ የ አየ ር ሁኔታው የ ተቀየ ረ ይመስልዎታል ለምሳሌ ሙቀት ጨምሯል 

ወይስ ብርድ ዝናብ በወቅቱ አይመጣም? 

መ. አዎ ከኛ በላይ ያለው አካባቢ ደጋ ይሄ ወይና ደጋ ነ በር አሁን ግን የ ኛ ቆላ ሆኗል፡ ፡  

ጥ. ዝናብ መቼ ነ በር እዚህ አካባቢ የ ሚጀምረው? 

መ. ሚያዝያ ሲገ ባ አልፎ አልፎ መጋቢት መጨረሻ ጀምሮ ሚያዝያ ይዘንባል በቆሎ ከሚያዝያ እስከ 

ግንቦት ይዘራል በመቀጠል ስንዴ ይዘራል 

ጥ. ስንዴና ጤፍ መቼ ነ ው የ ሚዘራው? 

መ. ስንዴ ከሰኔ እስከ ሀምሌ ጤፍ ሀምሌ 

ጥ. በቆሎ መቼ ይታጨዳል? 

መ. ህዳር ነ ው 

ጥ. እስከዛ ይቆያል? 

መ. አዎ 

ጥ. ስንዴና ጤፍስ 

መ. በጥቅምት 

ጥ. ከህዳር እስከ ሚያዝያ ገ በሬው ምን ይሰራል? 

መ. ያጨደውን ይወቃል እንጂ ምንም ሥራ የ ለውም በጋ ስለሆነ  

ጥ. አሁን የ ክረምትና የ በጋ ዘመን የ ተቀያየ ረ ይመስልዎታል?  

መ. በዝናብ ስናይ ተቀይሯል 

ጥ. በዚህን ወቅት ብዙ መዝነ ብ ነ በረበት? 

መ. አዎ አሁን ግን የ ለም 

ጥ. የ ዝናቡ እጥረት በአሁኑ ዓመት ብቻ ነ ው የ ተፈጠረው? 

መ. ሶስት ዓመት ሆኖታል 

ጥ. የ ዝናቡ መጥፋት በምን ምክንያት የ ተፈጠረ ይመስላችኋል ከግብርና ባለሙያዎችስ ጋር 

ተነ ጋግራችኋል? 

መ. ደን አልቆ ነ ው ይባላል፡ ፡  ዝናቡ የ ሚመጣው ግን ከእግዚአብሔር ነ ው እሱ እስኪመልሰው መጠበቅ 

ነ ው 

ጥ. እርስዎስ ስንት አመት አርሰዋል? ገ በሬ ከሆኑ ስንት ዓመቶት ነ ው? 

መ. የ ህፃ ን ነ ቴ ከተቆጠረ ረጅም ነ ው የ ራሴን ማረስ የ ጀመርኩት ግን ደርግ ገ ብቶ በ3ኛው ዓመት ነ ው 

ጥ. መሬት እንዴት አገ ኙ? 

መ. ቀበሌ ነ ው የ ሰጠኝ 

ጥ. አባትዎ ከዛ በፊት አልነ በራቸውም? 

መ. አባቴ አላቸው እሳቸው ግን እዚህ ወረዳ አይደሉም ከንባታና ሀዲያ አውራጃ ነ ው ያሉት 

ጥ. ደርግ መሬት ላራሹ ብሎ ሲያከፋፍል ነ ው ያገ ኙት? 

መ. አዎ ደርግ ገ ብቶ በ4ኛው ዓመት ነ ው ያገ ኘሁት 

ጥ. ምን ያህል መሬት አገ ኙ? 

መ. ሁለት ተኩል ጥማድ ነ በር 

ጥ. አሁን ተቀንሷል ወይስ ተጨምሯል? 

መ. ተጨምሮልኛል 

ጥ. መቼ ነ ው የ ተጨመረልዎት? 

መ. በ1978 

ጥ. በዛው በደርግ ዘመን ነ ው የ ተጨመረልዎ ምን ያህል ጥማድ ተጨመረልዎት? 

መ. ሁለት ተኩል ተጨምሮልኝ በጠቅላላው አምስት ሆነ ልኝ 

ጥ. ማሳዎት ላይ የ ሚያርሱት ዋና ምርትዎ ምንድን ነ ው? 

መ. እዚህ አካባቢ ዋና ምርታችን በቆሎ ነ ው በመቀጠል ስንዴ ሌላ ለማምረት ሰፊ ቦታ ስለሌለን 

በመጠኑ ነ ዉ፡ ፡  

ጥ. እርስዎ እርሻ ለምንድነ ው የ ሚያርሱት? 

መ. ለመኖር ለራሴና ለቤተሰቤ ብዬ 

ጥ. ለገ በያ ብለው አስበው ያውቃሉ እርሻ ሲወጡ 

መ. እራሴንና ቤተሰቤን ከቀለብኩ በኋላ ቤቴን እኔ የ ምፈልገ ውንም ለመግዛት /ለልውውጥ/ ነ ው 

የ ምሸጠው 

ጥ. ወደ እርሻ ሲወጡ ግን የ ሚያስቡት እራስዎንና ቤተሰብዎን ለማስተዳደር ነ ው? 

መ. አዎ 

ጥ. እቤታችሁ ውስጥ ብዙ ጊዜ የ ምትመገ ቡት ምግብ ከበቆሎ የ ተሠሩ ምግቦችን ነ ው? 

መ.  አዎ በአንደኝነ ት የ ምንመገ ው ከአረስነ ው በቆሎ ነ ው 

ጥ. ከአረሳችሁት ምን ያህል ተርፏችሁ ትሸጣላችሁ በዓመት? 

መ. በአሁኑ ወቅት ብዙም ትርፍ የ ለም ያው ለልውውጥ ያክል ነ ው የ ምንሸጠው 

ጥ. መጀመሪያ ማዳበሪያ መቼ እንደተጠቀሙ ያስታውሳሉ? 

መ. በ1974 ነ ው 

ጥ. የ ማዳበሪያን ጥቅም ማን አሳየ ዎት? 

መ. የ ማዳበሪያ ጥቅምን መጀመሪያ ያስተማረን የ ግብርና ባለሙያ ነ ው 

ጥ. መቼ? 

መ. በ1974 

ጥ. በደንብ ስለአጠቃቀሙ ተምረዋል ማዳበሪያውስ ጠቅምዎታል? 

መ. አዎ ያኔ ጠቅሞኛል 

ጥ. እንዴት ? 

መ. በፊት ገ በሬ ሙሉ በሙሉ ያለማዳበሪያ ነ በር የ ሚጠቀመው ቀስ በቀስ የ ግብርና ባለሙያ እያስተማረ 

ህዝቡም ይጠቀም ጀመር ገ በሬውም ተማረ ዕውቀትም ሲመጣ ይጠቀም ጀመር፡ ፡  

ጥ. የ ማዳበሪያ ጥቅም ምንድነ ው ተብለው ቢጠየ ቁ ምን ይላሉ? 

መ. የ ማዳበሪያ ጥቅም ምርቱ ከፍ ይላል በባዶ ከሚዘራው የ ተሻለ ነ ው 

ጥ. ማዳበሪያ ጉዳት ያስከትላልስ ብለው ያስባሉ? 

መ. አዎ ጉዳት አለው ጉዳቱም በፊት 35 እና 5ዐ ብር ነ በር ገ ዝተን የ ምንጠቀመው አሁን 45ዐ ብር 

ገ ብቷል አንድ ኩንታል ስንዴና 5ዐ ኪሎ ማዳበሪያ እኩል ነ ው በገ በያ ላይ እኔ 2 ሄክታር 

አርሳለሁ ብል የ ምጠቀመው 2ዐዐ ወይም 3ዐዐ ኪሎ ማዳበሪያ ያስፈልጋል ስለዚህ 5 ኬሻ ስንዴ 

ብሸጥ የ ምጠቀሙውና የ ማገ ኘው የ ተለያየ  ነ ው ገ ለባና የ ተወሰነ  ትርፍ ከተገ ኘ ነ ው እንጂ እርስ 

በርስ መቀየ ር ነ ው፡ ፡  ድሮ ግን 4ዐ ና 5ዐ በምንገ ዛ በት ጊዜ አንድ ጥማድ ስንዴ ከ5-6 

ኩንታል ይገ ኝ ነ በር ስለዚህ አሁን ብዙ ዋጋ ተከፍሎ ነ ው ምርት የ ሚገ ኘው 

ጥ. ይህንን ችግር በምን ምክንያት የ መጣ ይመስላችኋል? 

መ. በመጀመሪያ ደረጃ አየ ሩ ተለውጧል፡ ፡  እዚህ አካባቢ በፊት አንድ ቀን ዝናብ ከዘ ነ በ አስከ 4 

እና 5 ቀን ጭቃ ነ በር የ ሚሆነ ው አሁን መሬቱ አሸዋ ሆኗል፡ ፡  ጭቃ የ ለም፣  ዝናቡም በወቅቱ 

አይመጣም ደረቅ አየ ር ነ ው ያለው ዝናብ ከመጋቢት ጀምሮ ይዘንባል በሚያዝያ አርሰን እንጨርስ 

ነ በር አሁን ግን ይሄ የ ለም፡ ፡   

ጥ. ዝናብ ቢኖር ሌላው ነ ገ ር ባይኖርም ጥሩ ምርት ይገ ኛል ብለው ያምናሉ? 

መ. አዎ አምናለሁ ገ በሬው አሁን ተምሯል ዝናብ ቢኖር ጥሩ ያርስ ነ በር 

ጥ. መሬት መቼ እንዳገ ኙ ቢነ ግሩኝ? 

መ. እኔ መሬት ያገ ኘሁት መንግስት ሰጥቶኝ አይደለም ከአባቴ በውርስ ነ ው ያገ ኘሁት አባቴ በፊት 

ሲቀበል በባለርስት ስር ይተዳደር ነ በር መሬት በደርግ ቁጥጥር ስር ሲሆን የ ባለርስቱን መሬት 

አባቴ ወረሰ፡ ፡  እኔ ደግሞ ከአባቴ ወረስኩ፡ ፡  

 አንድ መንግስት ሄዶ ሌላ ሲመጣ ለውጥ አለ በአፄ ኃ/ስላሴ ዘመን መሬት ነ በር ግን አይታረስም 

በትክክል ማረስ የ ጀመርኩት በኢህአዲግ ዘመን ነ ው 5 ጥማድ መሬት አለኝ ገ ብስ በቆሎ ስንዴ 

እዘራለሁ ሌላውን እንዳልዘራ የ መሬት ስፋት ያንሰኛል 

ጥ. በአንደኛ ደረጃ ስንዴ ከዛ በቆሎ ነ ው የ ሚያርሱት? 

መ. ከሚያዝያ እስከ ሰኔ በቆሎ እያልን በየ ተራና በየ ወቅቱ ስንዴ እያልን በመቀጠል እንዘራለን 

ማዳበሪያ በደርግ ጊዜ ደርግ ድጎማ እየ ከፈለ ይሰጠን ነ በር ገ በሬም በዚህ ይጠቀም ነ በር አሁን 

ግን በነ ጋዴ እጅ ስለገ ባ ማዳበሪያው በጣም ተወደደ መሬቱ ማዳበሪያ ስለለመደ በኮምፖስም መጠቀም 

አልቻልንም ስለዚህ በጣም ችግር አለ የ ምግብ እጥረት ሁሉ አንድ ሰው የ ሚሰራው ለመብላት፣  

ለመኖር ለመማር በመሆኑ ብዙ ወጪዎች አሉ የ ሰው ብዛትና የ መሬት እጥረት አለ፡ ፡  የ ገ በያውንም 

ሁኔታ ስናይ ማዳበሪያ በቆሎና ስንዴ ዋጋው አንድ ሆኑ ከዚህ በተጨማሪ የ አየ ር መዛባት 

ያስከተለው ችግር ነ ው ይህም ከሆነ  ከ3 ዓመት በላይ ሆኗል፡ ፡  በዚህ ምክንያት አንድ መሬት 

ሰባት እና ስምንት ኩንታል የ ሚወጣው በአየ ሩ መዛባት ሶስት እና አራት ኩንታል ብቻ ይመረታል፡ ፡  

ጥ. ድጎማን በተመለከተ ከፍተኛ ባለስልጣኖችን አነ ጋግረን ነ በር እነ ሱ የ ሚሉት ገ በሬዎች የ እህል ዋጋ 

ስለጨመረ ያለ ድጎማ ማዳበሪያ መግዛት ይችላሉ? የ ላሉ ይህን እንዴት ታዩታላችሁ? 

መ. ያንን መወሰን የ ምንችለው ዋጋው ከፍ ዝቅ ሲል ነ ው የ ምንኖረው በአቅም ስለሆነ  ይሄ ትክክል 

አይደለም እኛ አቅም ስለሌለን መንግስት ድጎማ አድርጎ  ቢያቀርብ ጥሩ ነ ው፡ ፡  

ጥ. ከመንግስት ሃላፊዎች ጋር ስን ነ ጋገ ር የ መሬት የ ባለቤትነ ት ጉዳይ አለ መሬት ግን የ ማን ነ ው? 

መሸጥ መለወጥስ ትችላላችሁ 

መ. መሬት በፊት በግለሰብ እጅ ወይም በባለርስት እጅ ነ በረች አሁን ግን መሬት የ መንግስት ነ ው 

ተብሏል ኘላኑ ወጥቶለት ግን ለእያንዳንዳችን ተሰጥቶናል፡ ፡  መሸጥ መለወጥ ግን አንችልም 

ጥ. እርስዎ አሁን መሬትዎን ቢሸጡ ቢለውጡ ደስ ይሎታል? 

መ. እኔ መሸጥን አልወድም አልፈልግምም 

ጥ. የ ከተማ ሰዎች መሬት ቆርሰው ይሸጣሉ አንደገ ና ይገ ዛሉ እርስዎ ይህንን ይደግፋሉ? 

መ. በእርግጥ ይህንን እኔም አልደግፈውም የ ከተማ መሬት ከፍያለ ጥቅም ሊኖረው ይችላል እኔ ግን 

አልሸጥም ገ ንዘብ አላቂ ነ ው፡ ፡  መሬት ለባለቤቱ እንደሚስት ነ ው፡ ፡  ሚስት አትሸጥም 

ጥ. በደርግ ጊዜ መሬት እንደምንሰማው ከሆነ  በየ ሁለት ዓመት እየ ለካ እንደገ ና ያከፋፍላል አሁን ይሄ 

ይደረጋል ወይ? 

መ. የ ለም 

ጥ. አሁን በኢህአዲግ ዘመን የ ገ በሬ ችግር ምንድን ነ ው? 

መ. በዕድሜዬ  በአፄ ኃ/ስላሴ 17 ዓመት አርሻለሁ 17 ጥማድ እያረስኩ ግብርም ከፍያለው በደርግም 

17 ዓመት አርሻለሁ በሀይለስላሴ መሬት ለምና ስፋት ነ በራት በኋላ ገ መድ ገ ባ 

ጥ. ገ መድ የ ገ ባው የ ተለካው መቼ ነ ው? 

መ. በባለርስት ነ ው ጋሻ እየ ተባለ ገ መድ የ ገ ባ 

ጥ. ቅፅል ስሙ ሽቦ የ ሚገ ባል ሰው ያውቃሉ ወይ? 

መ. ሽቦ ተጣለ ሲባል ታሪክ እናውቃለን ሰውየውን አናውቅም ለአንድ ሰው ነ ው 5 እና 4 ጋሻ 

የ ሚያሳርሰው የ ሚታረሰው አሁን ሰው በዛ ሁሉም ነ ገ ርም ተወደደ ደርግ እንደመጣም መሬት ለአራሹ 

ተብሎ ተወረሰ ያን ዘመን በቤተሰብ ልክ ነ ው መሬት የ ሚከፋፈለው በቤተሰብ ቁጥር ነ ው 12 

ቤተሰብ ያለው ሰው አንድ አንድ ጥማድ የ ተከፋፈለ  ግን አነ ሰን ስንከፋፈል ደስ ብሎን ነ በር 

ግን ግብርና ኮታ ጫኑብን በዘመኑ አንድ ልጅ ያለውን ግምባር ለጦርነ ት ይልክ ነ በር በግዳጅ 

እሱም ሄደ ይሄ መንግስት ገ ባ መሬቱም ትልቅም ይሁን ትንሽ እንደያዝን ቀረን ፡ ፡  

መሬት አትሸጥም አትለወጥም የ መንግስት ናት ስለተባለ የ ራሴ እስከሆነ  ለምን የ ፈለግነ ው 

አናደርግም ለምን ይህንን አስቀመጡብን የ ራሴን እንደፈለኩ ለምን አላደርግ ኘላን አስነ ሱ ተብለን 

አስነ ስተን ኘላኑም በእጃችን ነ ው በርግጥ መሬት መሸጥ የ ለበትም የ ከተማ ሁኔታ የ ቆዳ ስፋትም 

ስላለ ካሳ ተቀብለው ለማዘጋጃ ቢሸጥ ማንም እየ ከላከለው አይደለም፡ ፡  አሁን ማዳበሪያ ሲወደድ 

ከሰው ብዛት ነ ው ወይንስ ምንድነ ው እያልን እንጨነ ቃለን ማዳበሪያ በጣም ተወዷል ነ ጋዴ እጅ 

ገ ብቶ ማዳበሪያ በመንግስት እጅ ቢሆን ጥሩ ነ ው፡ ፡  

ጥ. አሁን አንድ ሀይል መጥቶ የ ገ በሬዎችን ችግራችሁን ልፈታላችሁ እችላለሁ የ ምፈታላችሁ ግን 

ከችግሮቻችሁ መሀል አንድ ችግር ብቻ ነ ው ቢላችሁ የ ምታስቀድሙት ችግራችሁ ምንን ነ ው? 

መ. ይህንን የ ጠየ ቃችሁት ችግራችንን ልትፈቱ ከሆነ  መንግስት ገ በሬውን ማዕከል አድርጌ እሰራለሁ ነ ው 

የ ሚለው ግን ምንም አልተደረገ ልንም ከህዝቡ 85% ገ በሬ ሆኖ ምንም የ ተደረገ ለት የ ለም ዘንድሮ 

ገ በሬው እንዳለ የ ዘራው በብድር ነ ው መንግስትም አይቶ ምንም አላደረገ ም ገ በሬው ከመንግስት 

የ ማዳበሪያ ወይም የ ገ ንዘብ ድጎማ ቢደረግ ለውጥ ይመጣል፡ ፡  

 ገ በሬው ተለውጧል የ ሚባለው ካለው ገ በሬ ከመቶ ሁለት አይሆንም፡ ፡  አሁንም ሲሸለሙ የ ምናያቸው 

ቀደም ባለው ጊዜ ደህና ቅርስ የ ነ በራቸውም ከብትም የ ነ በራቸው ናቸው እንጂ አሁን የ ተነ ሱት 

አይደሉም፡ ፡  

ጥ. ይሄ ሀሳብ የ ሁላችሁም ነ ው? 

መ. አዎ ሃሳቡ የ ሁላችንም ነ ው ድጎማ እንዲደረግልን እንፈልጋለን ፡ ፡  

እኛም የ ምናምነ ው 85% የ ሚሆነ ውን ገ በሬ ትተን 15% ብቻ ይዘን እናድጋለን ብንል የ ትም አያደርሰንም 

ስለዚህ አብረን ማደግ አለብን አብረን ካላደግን አብረን ነ ው የ ምንወድቀዉ ስህተታችንን አውቀን ከዛ 

በመነ ሳት ሠርተን ለውጥ ለማምጣት ነ ው በእርግጥ ለውጥ በቀላሉ አይመጣም፡ ፡  መንግስት የ እህል ዋጋ ላይ 

ገ ንዘብ ለመጨመር ከ1ዐ ዓመት በላይ ነ ው የ ፈጀው ስለዚህ ጥናታችንም እነ ዚህን የ መሰሉ ሃሳቦችን 

በመሰብሰብ ለመሻሻል ነ ው የ ምንሠራው 

አመሰግናለሁ፡ ፡  


